
ІРІ ҚАРА МАЛ МОРАКСЕЛЛЕЗІН БАЛАУДА КЕЗДЕСЕТІН ІЛЕСПЕ ПАТОГЕНДЕРДІҢ 

ҚҰРЫЛЫМДЫҚ ҚҰРАМЫ 

SPECIES COMPOSITION OF ASSOCIATED PATHOGENS IN THE DIAGNOSIS OF 

PINKEYE IN CATTLE 

 

Аннотация 

Мақалада Алматы, Ақмола және Батыс Қазақстан облыстарының бес шаруа қожалығынан 

алынған биосынамаларды моракселлез ауруына бактериологиялық зерттеуден өткізу барысында 

ілеспе патогендер анықталғандығы сипатталған. Биоматериал асылтұқымды (Абердин-Ангус, 
Герефорд, Голштин), жергілікті (Қазақтың Ақбас, жергілікті асыл тұқымды емес) ірі қара малдан 

алынды. Ірі қара малдан бөлініп алынған індеттік өсінділерін Moraxella bovis ATСС 17948ТМ және 

Moraxella bovoculi 1259ТМ референттік штамдарын бақылауға алып, оларды салыстыра отырып 
физика-химиялық, морфологиялық, тинкториальдық және басқа да биологиялық қасиеттері 

тексерілді. Moraxella spp. жалпы патогендердің 11,62% құрады. Айқындалған ілеспе 

микроорганизмдердің ішінде  Staphylococcus spp. (50,38%) және Streptococcus spp. (48,06%) басқа 

патогендерге қарағанда көп бөлінді. Сонымен қатар, Escherichia spp. - 31,78%, Proteus spp. - 
30,23%, Acinetobacter spp. - 3,87%, Pseudomonas spp. - 1,55%, Listeria spp. - 0,75% құрады. 

Серологиялық тестілеу нәтижесі 22,4% көрсетті және ол бактериологиялық әдіске қарағанда 13% -

ға сезімталдық танытты. Аз мөлшерде бөлінген бактериялық флора өздігінен 
кератоконьюнктивиттің дамуына алып келмейді, тек секундарлық болып саналып, ауру ағымын 

қиындатады. Ақмола облысының шаруа қожалығынан алынған 9 биосынама шайындыларынан 

Thelazia rhodesi балаң құрты анықталды.  
 

 

ANNOTATION 

The article presents the results of a bacteriological study of bioassays isolated from the affected 
eyes of cattle from five economic entities of Almaty, Akmola, West Kazakhstan regions for Pinkeye of 

Cattle. The biomaterial was obtained from purebred (Aberdeen-Angus, Hereford, Holstein), local 

(Kazakh Akbas, non-local purebred) cattle. Reference strains Moraxella bovis АТСС 17948ТМ and 
Moraxella bovoculi 1259ТМ were monitored and their physicochemical, morphological, tinctorial and 

other biological properties were tested. Moraxella spp. it accounted for 11.62% of the total number of 

pathogens. Coccal microflora - Staphylococcus spp. (50.38%) and Streptococcus spp. (48.06%) 
dominated among the identified concomitant microorganisms. Escherichia spp. - 31.78%, Proteus spp. - 

30.23%, Acinetobacter spp.-  3.87%, Pseudomonas spp. - 1.55%, Listeria spp. - 0.75% were also isolated. 

The result of the serological test was 22.4% and showed a sensitivity of 13% compared to the 

bacteriological method. The bacterial flora isolated in small quantities does not by itself lead to the 
development of keratoconjunctivitis, is considered to be secondary and complicates the course of the 

disease. Of the 9 flushes from the affected eyes obtained from the farm of the Akmola region, the 

nematode Thelazia rhodesi was identified. 

 

Кілт сөздер: ірі қара мал, моракселлез, кератоконъюнктивит, Moraxella, патоген 

Key words: сattle, рinkeye, keratoconjunctivitis, Moraxella, pathogen 

 
Кіріспе. Ірі қара малдың жұқпалы кератоконьюнктивиті (қызғылт көз) - полиэтиологиялық 

ауру [1, 2].  

Этиологиялық агенттері ретінде бактерия [3], вирус [4, 5], паразит [6, 7] және 
зеңсаңырауқұлақ [8] анықталған. Аурудың клиникалық көріністерінде көзден жас ағу, көздің 

кілегейлі қабығының гиперемиясы, серозды-іріңді сұйықтық бөлінуі, көз алмасының 

деформациясы, жарыққа ауырсыну реакциясы байқалып, көру қабілетінің толық жоғалуымен, не 
жартылай төмендеуімен сипатталады [1, 2]. Ағзадағы патогендер аурудың әртүрлі кезеңдерінде екі 

көзге бір уақытта зақымдап әсер етпеуі де мүмкін [9]. Аурудың негізгі қоздырғышы ретінде 

Moraxella bovis және Moraxella bovoculi [10] саналып, ауру басқа да қосымша патогендермен  

күрделене түседі. Сонымен қатар, қоршаған ортада жиі кездесетін шартты патогенді 
микроорганизмдер көзден алынған сынамалардан жиі анықталған [11]. 

Ірі қара малдың жұқпалы кератоконъюнктивиті ауыл шаруашылығына орасан зор залал 

келтіреді [12]. 

Аурудың өрбуіне патогендерден басқа зоогигиеналық талаптардың орындалмауы, 

гиповитаминоз, тікелей күн көзінің, шаң-тозаңның, шөп қылтығының тітіркендіре әсер етуі себеп 
болуы мүмкін [13].   

Ауру қоздырғышының трансмиссивті тасымалдаушылары конъюнктива сұйығымен 

қоректенетін Musca autumnalis, Musca domestica, Stomoxys calcitrans шыбындары екендігі 
дәлелденген [13, 14]. 

Зерттеу материалдары мен әдістері.Ірі қара малдың жұқпалы кератоконьюнктивитін 

балау бактериологиялық және серологиялық зерттеулердің нәтижелерін ескере отырып, 

індеттанулық деректерді, аурудың клиникалық белгілерін талдау негізінде қойылды. Бөлінген 
микроорганизмдердің биологиялық қасиеттерін зерттеу үшін ірі қара малдан бөлінген індеттік 

өсінділерін Moraxella bovis ATСС 17948ТМ және Moraxella bovoculi 1259ТМ референттік 

штаммдарын бақылауға ала отырып жүргіздік. Бөліп алынған микроорганизмдердің биологиялық 
қасиеттерін зерттеу мақсатында 2012 жыл 19 мамырдағы №32325 "Патогендігі I–II топтардың 

микрооргонизмдерімен жұмыс істеу қауіпсіздігі" санитариялық-эпидемиологиялық қағидалары 

бойынша жүргізілді. 

Зертханалық зерттеулер 19.10.2017ж. Ресей Ауыл шаруашылығы министрлігі бекіткен 
«Moraxella bovis және Moraxella bovoculi бактерияларынан туындаған ірі қара малдың жұқпалы 

кератоконьюнктивитін диагностикалау, емдеу және арнайы алдын-алу» әдістемелік нұсқауларға 

сәйкес жүргізілді [15]. Телязии дернәсілдерінің бар-жоғын зерттеу ірі қара малдың телязиозына 
зертханалық зерттеулер бойынша әдістемелік нұсқау бойынша жүргізілді [16]. 

Биоматериал Алматы, Ақмола, Батыс Қазақстан облысының кейбір шаруашылық 

субъектілерінде бағылатын асылтұқымды (Абердин-Ангус, Герефорд, Голштин), жергілікті 
(Қазақтың Ақбас, жергілікті асыл тұқымды емес) ірі қара малдан алынды. Серологиялық (КҰБР) 

зерттеулер үшін қан сарысуы және мұрын қуысынан, көздерінен алынған жағынды мен 

шайындылар бактериологиялық зерттеу арқылы жүргізілді. Биоматериал бір рет қолданылатын, 

тасымалдау пробиркасында пластикалық стерильді таяқшалармен, ирригация үшін зертханалық 
көлемі 100 см3 контейнерлермен және қан сарысуын алуға арналған вакутайнерлер қолдану 

арқылы жүзеге асты. Барлығы әртүрлі тұқымды 1 699 бас ірі қара мал клиникалық зерттеуден 

өткізіліп, 129 биосынама және 91 дана шыбын зерттелді [17, 18]. 
Зертханалық жағдайда бөлініп алынған патогендердің биологиялық қасиеттері тексерілді, 

ал патогендік қасиеттері зертханалық жануарларға тексерілді [19-23]. 

Зерттеу нәтижелері және оны талқылау. Ғылыми-зерттеу жұмыстары кезінде Алматы, 
Ақмола және Батыс Қазақстан облыстарындағы шаруашылық субъектілерінің жануарлары 

клиникалық тексеруден өтті.  

 

 
Сурет 1 – Зерттеу жүргізген шаруа  қожалықтардағы ірі қара малдың кератоконъюнктивитінің 

клиникалық көріністері 
 

Moraxella spp. өсіндісіне жүргізілген зерттеулердің нәтижелері 1-кестеде келтірілген.  

 

Кесте 1 – 2021 жылғы зерттеу нәтижелері бойынша Қазақстан Республикасында ірі қара мал 
арасында моракселлездік кератоконьюнктивиттің таралуы жөніндегі мәліметтер (%) 

Облыс 

атаулары 

ЭБ 

саны 

Тексе-
рілген 

биосы-

Серологиялық 
Бактериологи

ялық 

ІҚМ бас 
аймағы 

нан 

Соның ішінде, 
бөлінген 

қоздырғыш 

нама 

саны  

КҰБР бойынша 

ауру малдан 

бөліп 

алынған 
қоздырғыш 

аулаған 

шыбын 

саны 

абс. 

саны 
% 

абс. 

саны 
% 

абс. 

саны 
% 

Алматы 3 106 17 16 9 8,5 56 - - 

Ақмола 1 15 12 80 2 13,3 21 - - 

Батыс 

Қазақстан 
1 8 0 0 1 12,5 13 3 37,7 

Барлығы: 4 129 29 22,4 12 9,3 91 3 3,3 

 

1-кестеде көрсетілгендей, ірі қара малдың моракселлезі зерттелген бесшаруа 

қожалықтарындада тіркелді. Серологиялық тест бойынша зерттелген 129 сынаманың 29-ы оң 

нәтиже берді, бұл 22,4%-ды құрайды, ал қоздырғыш 12 жануардан (9,3% ) бөлінді. Сонымен қатар, 
иммунологиялық тест бактериологиялық әдіске қарағанда 13%-ға көп екендігі анықталды, бұл 

комплементті ұзақ байланыстыру реакциясының сезімталдығын растайды.  

Шыбындар жұқпалы кератоконьюнктивит ауруының трансмиссиялық тасымалдаушылары 
ретінде індеттікүрдістің бір бөлігі екені белгілі. Ірі қара малдың көз аймағында үймелеп ұшып 

жүрген 91 шыбынды ұстап, бактериологиялық зерттегенде,басқа да шартты патогенді 

микроорганизмдерден бөлек, 3 моракселла өсіндісі бөлініп алынды, яғни 3,3% құрады. 
Бөлініп алынған моракселла өсінділердің биологиялық қасиеттері төмендегі (2-кесте) 

кестеде келтірілген.  

 

Кесте 2 – ІҚМ жарақаттанған көздерінен бөлініп алынған моракселла өсінділерінің биологиялық 
қасиеттері 

Биологиялы

қ қасиеттері 

Бөлініп алынған өсінділер 
Референттіштам

м 

1 2 3 4 5 6 7 8 9 10 
11 

 
12 

1

3 
14 

1

5 

M. bovis 

ATСС 
17948ТМ 

M. 

bovoc
uli 

ATСС 

1259Т

М 

Морфологи

я 
таяқша, диплобациллдер таяқша 

Кокк 

тар 

Гемoлиз 

аймағы 
± ± + + + + + + + ± ± + + + ± + + 

Желатинді 
сұйылту 

+ - + - + + ± + + + - + - + + + - 

Лакмуc 

сүтін ұйыту 
+ + + + + + + + + + + + + + + + - 

Көмірсудыф

ерментация- 
лау 

- - - - - - ± - - - - - ± - - - - 

Каталазды + + + + + + + + + + + + + + + + + 

Оксидазды - + ± + + - + - + + + + + + + + + 

Ескерту. - «+» - оң нәтиже белгісі; «-» - теріс нәтиже белгісі; «±» - ауыспалы нәтиже белгісі 

 

Алматы, Ақмола және Батыс Қазақстан облыстарының бес індеттанулық бірліктеріндегі ірі 

қара малдан бөлініп алынған індеттік өсінділерін Moraxella bovis ATСС 17948ТМ және Moraxella 
bovoculi 1259ТМ референттік штамдарын бақылауға алып, салыстыра отырып физика-химиялық, 

морфологиялық, тинкториальдық және басқа да биологиялық қасиеттерін тексердік.  

Бөлініп алынған өсінділерді 5% дефибринделген қошқар қаны қосылған Хоттингер 
қоректік ортасына егіп, 24 сағатқа 37ºС термостатқа қойғанда, диаметрі 1-2 мм болатын түссіз, 

мөлдір, шеті тегіс,  β-гемолиз аймағын түзген колониялар өсті. Грамм әдісімен боялған өсінділерді 

микроскоп арқылы қарағанда грамм теріс, қос не жалғыз, не жіп болып түзілген таяқшалар, кейде 
кокктар, көбінесе қосарлана орналасқан диплококктар көрінді.  Гисс қоректік ортасында (сахароза, 

глюкоза, маннит, лактоза, мальтоза) көмірсуларды ыдыратпады, каталазаға, оксидазаға оң нәтиже 

көрсетті, лакмус сүтін ыдыратты.  
Алынған биосынамалардан Moraxella spp. қоздырушыларынан басқа Streptococcus spp., 

Proteus spp., Escherichia spp., Staphylococcus spp., Acinetobacter spp., Pseudomonas spp. және Listeria 

spp. өсінділері де бөлінді. Кератоконьюнктивиттің клиникалық белгілері бар ірі қара малдың 

конъюнктивалық жағындыларынан бөлінген бактериалды агенттердің құрылымы төменде 
келтірілген. 

Зерттеу барысында бактериялардың келесідей құрамы бөлінді: Staphylococcus spp., 

Streptococcus spp., Acinetobacter spp., Escherichia spp., Proteus spp., Acinetobacter spp.,  Moraxella 
spp., Pseudomonas spp., Listeria spp.  

2-суреттенкөрініп тұрғандай, биосынамалардан бөлінген патогендердің құрамы 

Staphylococcus spp. - 65 (58,38%), Streptococcus spp.- 62 (48,06%), Escherichia spp. - 41 (31,78%),  

Proteus spp. – 39 (30,23%),   моракселла қоздырушысы - 15 (11,62%), Acinetobacter spp. – 
5(3,87%),Pseudomonas spp. -2(1,55%),Listeria spp.- 1(0,75%) болды. 

Сонымен қатар, ірі қара малдың көзінен алынған шайындыларды центрифугамен  

2000 айн/мин 2 минут айналдырып, заттық шыныға тамызған тұнбасын микроскоппен (MEIJI 
TECHNO) X4, X10, X40 x 100 үлкейтіп қарағанда, телязия нематодтарының дәрнәсілдері 

байқалды. Зерттелген шайындылардан бөлінген нематодтар 6,97% құрады. 

 
 

 
Сурет 2 – Кератоконьюнктивит клиникалық көрінісі бар ірі қара малдың конъюнктивалық 

жағындыларынан бөлінген бактериалды патогендердің  құрылымы 

 

 
 А - телязия дернәсілі  х10        б - телязия дернәсілінің        в - телязия дернәсілінің х100 

краниальды бөлігі  х100        өңешінің асқазанға өткен жері   
Сурет 3 – Жарық микроскопының астындағы телязий дәрнәсілі 

 

Суреттен көздің кілегейлі қабығында тоғышарлық тіршілік ететін Thelazia rhodesi тән 

дернәсілін көруге болады. Бас жағына орналасқан сыртқы жыныс мүшесі (б), өңештің асқазанға 
(в) ауысқан жері де айқын көрінеді.  

Қорытынды. Ірі қарамалдың кератоконъюнктивитінің шаруа қожалықтарына келтіретін 

залалы орасан зор. Ол малдың асылтұқымдық құндылығының, төлдің салмақ қосуының, сүт 
өнімін өндірудің, малдың репродуктивтілігінің төмендеуінен, індетке қарсы іс-шараларға кеткен 

шығыннан тұрады. Алматы, Ақмола  және Батыс Қазақстан облыстарының бес шаруа 

қожалығынан алынған биосынамаларды моракселлез ауруына зерттеу барысында, ілеспе 
патогендер айқындалды. Олардың ішінде Staphylococcus, Streptococcus басқа патогендерген 

қарағанда көп мөлшерде бөлінді. 2016 жылдан бергі зерттеулеріміздің нәтижесіне сүйенсек, 

Moraxella spp., соның ішінде Moraxella bovis грам теріс таяқшалары індетті 

кератоконъюнктивиттің негізгі қоздырушыларының бірі болып табылады. Серологиялық талдау 
нәтижесі 22,4% көрсетті, ол КҰБР бактериологиялық зерттеуге қарағанда 13% сезімтал екендігін 

көрсетті. Ал, зерттеу барысында бөліп алған қалған бактериялық флора өздігінен 

кератоконьюнктивиттің дамуына әкелмейді, оппортунистік болып саналып, ауру ағымын 
қиындатады.  

9 биосынама шайындыларынан Thelazia rhodesi балаң құрты айқындалды. Бұл нематодтар 

ағзада тоғышарлық тіршілік етіп, көктем-жаз айларында шыбын-шіркейлер арқылы эпизоотиялық 

процесстің созылуына алып келеді.  
Авторлар мүдделер қақтығысының жоқтығын мәлімдейді. 

РЕЗЮМЕ 

В статье приведены результаты бактериологического исследования биоматериала, 

выделенного из пораженных глаз крупного рогатого скота из пяти хозяйствующих субъектов 
Алматинской, Акмолинской, Западно-Казахстанской областей. Биоматериал получен от 

чистопородного (Абердин-ангусского, Герефордского, Голштинского), местного (казахского 

акбаса, неместного чистопородного) скота. Проведен мониторинг референтных штаммов 

Moraxella bovis АТСС 17948ТМ и Moraxella bovoculi 1259ТМ и проверены их физико-химические, 
морфологические, тинкториальные и другие биологические свойства. В результате была выявлена 

следующая картина: Moraxella spp. составила 11,62% от общего количества патогенов. Среди 

выявленных сопутствующих микроорганизмов доминировала кокковая микрофлора - 
Staphylococcus spp. (50,38%) и Streptococcus spp. (48,06%). Также были выделены Escherichia spp. - 

31,78%, Proteus spp. - 30,23%,  Acinetobacter spp. - 3,87%, Pseudomonas spp.-  1,55%, Listeria spp. - 

0,75%. Результат серологического теста составил 22,4% и показал чувствительность на 13% по 

сравнению с бактериологическим методом. Бактериальная флора, выделенная в небольших 
количествах, сама по себе не приводит к развитию кератоконъюнктивита, считается секундарной и 

затрудняет течение болезни. Из 9-ти смывов из пораженных глаз, полученных из хозяйств 

Акмолинской области, выявлена немотода Thelazia rhodesi. 
 

 


